
Fjármálaáætlun hins opinbera fyrir árin 2018-2022

 Hagvaxtarskeið taka enda. Áætlaður afgangur upp á 1,5% að jafnaði í rekstri hins opinbera er engan veginn fullnægjandi. Fjármálaáætlunin byggir á þeirri
lykilforsendu að hér verði áfram kröftugur hagvöxtur út allt tímabilið. Ekki þarf mikið út af að bregða svo að halli verði á rekstri ríkissjóðs. Er það mikið
áhyggjuefni einkum vegna þeirrar alvarlegu skuldastöðu sem enn blasir við en opinberar skuldir eru tvöfalt hærri nú en þær voru í aðdraganda
bankakreppunnar síðustu. Að treysta á eitt lengsta hagvaxtarskeið Íslandssögunnar getur vart talist ábyrg stefna því þessi efnahagsuppsveifla mun enda taka
líkt og allar þær sem á undan henni komu.

 Mikilvægt að greiða hratt niður skuldir. Áform eru um að greiða áfram niður skuldir og stefnt er að því að árið 2022 muni skuldahlutfallið svipa til þess sem
var fyrir árið 2008. Til þess þarf þó ýmislegt að ganga eftir. Kröftugur hagvöxtur er þar stærsti einstaki þátturinn en einnig er treyst á að einskiptistekjur eins
og eignasala og arðgreiðslur verði nýttar til niðurgreiðslu skulda. Ef til bakslags kemur í hagkerfinu mun skuldahlutfallið lækka hægar, arðgreiðslur dragast
saman og er ekki er fast í hendi hvernig til tekst að selja eignir. Niðurgreiðsla skulda er því óvissu háð.

 Fjármálstefna án aðhalds. Á tímum góðæris er mikilvægt að hið opinbera dragi úr umsvifum sínum og búi í haginn fyrir það þegar hagvaxtarskeiðið tekur
enda. Í núverandi áætlun stjórnvalda er hins vegar slakað á aðhaldsstigi opinberra fjármála yfir nánast allt tímabilið. Enn og aftur eru stjórnvöld því að ýta
undir þenslu fremur en að draga úr henni. Núverandi stefna er í senn áhættusækin og óábyrg.

 Ísland er háskattaland í alþjóðlegum samanburði. Eitt af því sem stjórnvöld hafa leyft sér í skjóli mikils hagvaxtar er að auka opinber útgjöld markvert. Er svo
komið að nánast hvergi meðal þróaðra ríkja eru opinber útgjöld eins hátt hlutfall af landsframleiðslu, umsvif sem fjármagna þarf með aukinni skattheimtu. Í
núverandi fjármálastefnu stjórnvalda eru engin áform um að draga úr opinberum umsvifum og er gert ráð fyrir að þau verði nokkuð svipuð að umfangi árið
2022 og nú er. Rétt er að minna stjórnvöld á þá staðreynd að það voru skattahækkanir sem vörðuðu leiðina að hallalausum rekstri. Ekki verður betur séð en
að núverandi stefna stjórnvalda sé staðfesting á því að festa eigi þær skattahækkanir í sessi.

 Langtímaáætlunina skortir framtíðarsýn. Agi í fjármálum hins opinbera er ekki það sama og blóðugur niðurskurður í grunnstoðum samfélagsins. Mikið er rætt
um að nýta betur opinbert fé en hvergi í áætluninni má finna greinargóðar áætlanir þess efnis. Breytingar á virðisaukaskattskerfinu einfalda það ekki ef
þrepin verða áfram jafnmörg, en núverandi áætlun gerir því miður ekki ráð fyrir að á endanum verði eitt neysluskattsþrep. Margvísleg tækifæri eru til að
bjóða út fleiri rekstrar- og þjónustuþætti en hvergi kemur fram afstaða stjórnvalda til slíks. Fjárfesta þarf í innviðum en ekki er kveðið skýrt á um hvernig skuli
fjármagna slíkar fjárfestingar. Varla er lausnin fólgin í aukinni skattheimtu, sem er ekki aðeins mikil í sögulegum samanburði heldur einnig alþjóðlegum.

 Allir verða að sýna ábyrgð, stjórnvöld líka. Jákvæð afkoma er ekki trygging þess efnis að aðhald sé nægjanlegt. Stjórnvöld hafa ekki stutt við hagstjórnina í
gegnum tíðina og það veldur því vonbrigðum að aðhaldsstigið sé ekki meira í núverandi áætlun.



Skilaboð Samtaka atvinnulífsins hafa verið skýr



Heimildir: Hagstofa Íslands, Fjármálaáætlun hins opinbera

 Nýframlögð fjármálaáætlun gerir ráð fyrir að afgangur á rekstri hins opinbera verði í kringum 1,5% af landsframleiðslu fram til ársins 2022. Afgangurinn er því
lítill miðað við mikinn tekjuvöxt og þær þungu skuldir sem enn hvíla á hinu opinbera.

Fjármálastefna hins opinbera. Áætlunin byggir á mun minni afgangi en á síðasta þensluskeiði. 
Ekki hefur tekist að nýta uppsveifluna til að búa í haginn.



Heimildir: Hagstofa Íslands

 Nýlega var tillaga til þingsályktunar um fjármálastefnu hins opinbera fyrir árin 2017-2022. Í henni er gert ráð fyrir samfelldum hagvexti út tímabilið en verði
það raunin mun það verða lengsta hagvaxtarskeið í nútímasögu Íslands. Að því sögðu er eðlilegt að fyrirvarar séu gerðir við áætlanir sem hvíla á jafn
bjartsýnum forsendum.

 
 

Óábyrg stefna. Afgangur byggist á því að þetta verði lengsta hagvaxtarskeið sögunnar

 Til marks um hversu lítill afgangur er fyrirhugaður og að hve miklu áætlanir um hallalausan ríkissjóð hvíla á áframhaldandi hagvexti þá sýnir myndin hér að
neðan þróun afkomu ríkissjóðs m.v. það að hagvöxtur verði á hverju ári prósentustigi minni en gert er ráð fyrir í áætlunum. Ekki má mikið útaf að bregða til
að halli verði á rekstri ríkissjóðs.

Heimildir: Fjármálaáætlun hins opinbera, útreikningar efnahagssviðs

Mikilvægi þess að búa í haginn. Gert er ráð fyrir afgangi af rekstri en lítið má út af bregða. 



25%27%
29%32%

35%
39%

46%

61%

74%77%

84%86%

79%
74%

60%

23%24%
19%

202020192017

+70%

2018 20222021

-36%

201020092007 20132008 2011 201620152012 20142005 2006

 
 

Skuldir ríkissjóðs sem % af landsframleiðslu

Áætlanir stjórnvalda

Skuldir ríkissjóðs Áætlanir stjórnvalda

 Núverandi áætlun gerir ráð fyrir að skuldir lækki áfram sem hlutfall af landsframleiðslu. Til þess þarf þó ýmislegt að ganga eftir. Kröftugur hagvöxtur er þar
stærsti einstaki þátturinn en jafnframt er gert ráð fyrir að einskiptistekjur, eignasala og arðgreiðslur, verði nýttar til niðurgreiðslu skulda. Ekki er fast í hendi
hvernig til tekst að selja eignir og komi til bakslags í hagkerfinu mun skuldahlutfallið lækka hægar og arðgreiðslur dragast saman.

Heimildir: Fjármálaráðuneytið

Hið opinbera er skuldsettara nú en á síðasta þensluskeiði. Áformað er að lækka skuldahlutfallið
en slíkar áætlanir eru þó óvissu háðar.

Heimild: Fjármálaráðuneytið, fjármálaáætlun hins opinbera
1 Miðað við fjárlög 2017

 
 

Skuldir verða að lækka. Íþyngjandi vaxtabyrði takmarkar getu ríkisins til að fjármagna 
grunnþjónustu, innviðauppbyggingu og lækka álögur á landsmenn.



Heimildir: OECD

Útgjöld hins opinbera árið 2014, leiðrétt fyrir ellilífeyri og atvinnuleysisbótum
- sem % af VLF

 
 

Útgjöld hins opinbera eru nánast hvergi meiri en á Íslandi. Í núverandi fjármálstefnu stjórnvalda 
eru engin áform um að draga úr opinberum umsvifum og er gert ráð fyrir að þau verði áfram
nokkuð svipuð að umfangi árið 2022.

42 af hverjum 100 krónum sem 
verða til í verðmætasköpun á Íslandi 
er ráðstafað af opinberum aðilum.



Heimild: OECD

Heildarskatttekjur árið 2015, sem hlutfall af VLF
Leiðrétt fyrir greiðslum til almannatrygginga1

Greiðsla almannatrygginga fer beint í gegnum skattkerfið í Danmörku og því er 
ekki hægt að leiðrétta fyrir þeim í samanburðinum.

1 Árið 2014 fyrir Ástralíu, Japan og Pólland

 
 

Mikil útgjöld takmarka svigrúm til að minnka álögur á bæði einstaklinga og fyrirtæki. Stefna 
stjórnvalda virðist sú að Ísland verði áfram eitt mesta háskattaríkið innan OECD.

Umframkeyrsla er viðtekin venja. Ef fram fer sem horfir stefna útgjöld hærra en í síðustu 
uppsveiflu.

Heimildir: Ríkisreikningar, fjárlagafrumvarp 2017, útreikningar efnahagssviðs

Vísitala ríkisútgjalda frá fjárlagafrumvarpi til ríkisreiknings
- meðaltal áranna 2010-2015

Heildarútgjöld ríkissjóðs 
- % af VLF

 Útgjöld ríkisstofnana umfram fjárheimildir fjárlaga eru viðtekin
venja. Raunar er það svo að þegar þingið tekur til umræðu
fjárheimildir ríkisstofnanna eru þær yfirleitt auknar um nokkrar
prósentur.

 Meðalaukning útgjalda frá framlagningu frumvarps til endanlegrar
niðurstöðu ríkisreiknings var um 7% árin 2010-2015. Verði sami
háttur á árið 2017 má gera ráð fyrir því að útgjöld ríkissjóðs nemi
um 31% af vergri landsframleiðslu og verði töluvert meiri en áður.

 
 



Heimildir: Ríkisreikningar og fjárlagafrumvarp 2017, útreikningar efnahagssviðs

Útgjaldavöxtur ríkisins: Umfram viðmið í þrjú ár af fjórum
- nafnvöxtur að frádregnum vaxtagjöldum

 Alþingi á hrós skilið fyrir ný lög um opinber fjármál. Í þeim felst viðleitni til þess að
koma böndum á opinberan rekstur, hemja útgjaldaaukningu á uppgangstímum og auka
þannig svigrúm ríkissjóðs til að bregðast við efnahagsáföllum.

 Slíkar reglur hafa verið teknar upp í nágrannaríkjunum og vekja vonir um aukinn aga og
ábyrgð í fjármálastjórn hins opinbera.

 Horft til síðustu fjögurra ára þá hafa ríkisútgjöld vaxið umfram útgjaldaviðmið sem sett
er fram í núverandi fjármálastefnu að undanskildu einu ári. Það er vonandi að auknum
aga verði framfylgt samfara þeim breytingum sem nú eiga sér stað í fjármálastjórn hins
opinbera.

 
 

Ný lög um opinber fjármál stuðla vonandi að auknum aga í fjármálastjórn hins opinbera. 



Heimildir: Ríkisreikningar, útreikningar efnahagssviðs

 Afkomuregla: Að heildarjöfnuður yfir fimm ára tímabil skuli ávallt vera jákvæður og árlegur halli ávallt undir 2,5% af landsframleiðslu.

 Skuldaregla: Að heildarskuldir, að frátöldum lífeyrisskuldbindingum og viðskiptaskuldum og að frádregnum sjóðum og bankainnistæðum, séu lægri en sem
nemur 30% af vergri landsframleiðslu.

 Skuldalækkunarregla: Ef skuldahlutfallið er hærra en 30% skal sá hluti sem umfram er lækka að meðaltali á hverju þriggja ára tímabili um a.m.k. 5% á hverju
ári.

Skuldir hins opinbera1, % af VLF

1 Að frádregnum lífeyrisskuldbindingum, viðskiptaskulduldum, að viðbættum sjóði og bankainnistæðum

Fjármálareglan er nauðsynleg en ekki nægjanleg. Hið opinbera uppfyllti öll skilyrði núverandi 
fjármálareglu á þensluárunum þrátt fyrir að stuðla á sama tíma að efnahagslegum óstöðugleika.

Aðhald

Slaki

 Núverandi fjármálaregla tryggir ein og sér ekki nauðsynlegt 
aðhald á tímum góðæris líkt og nú.

 Jákvæð afkoma er ekki trygging þess að aðhald sé nægjanlegt því 
mikill útgjaldavöxtur er þensluhvetjandi þótt tekjurnar vaxi.

 Gleggri mynd af aðhaldsstigi opinberra fjármála fæst með því að 
horfa til hagsveifluleiðréttrar afkomu.

 Á síðustu árum hefur hið opinbera ekki nægjanlega stutt við 
hagstjórnin og fjármálastjórnin fremur verið til þess fallin að ýkja 
hagsveifluna en að draga úr henni.

 Fjármálaregla er nauðsynleg en ekki nægjanlega í núverandi 
mynd. Breytinga er þörf í þá veru að í auknum mæli sé horft til 
bæði vaxtar í útgjöldum og hagsveifluleiðréttrar afkomu.

Heimildir: Seðlabanki Íslands og umsögn fjármálaráðs

Fjármálastefna sem vinnur ekki gegn hagsveiflunni. Þrátt fyrir að öll skilyrði fjármálareglunnar 
séu uppfyllt þá mun slakna á aðhaldsstigi hins opinbera á tímabilinu.



 Hagvaxtarskeið taka enda. Afgangur á rekstri hins opinbera er engan veginn 
fullnægjandi.

 Ekki þarf mikið út af að bregða svo að halli verði á rekstri hins opinbera.

 Áform eru um að greiða áfram niður skuldir. 
 Til að ná skuldahlutfallinu niður þarf ýmislegt að ganga eftir. Kröftugur hagvöxtur er 

stærsti einstaki þátturinn en einnig er treyst á einskiptistekjur og eignasölu.
 Niðurgreiðsla skulda er því háð ákveðinni óvissu.

 Þrátt fyrir að stjórnvöld uppfylli öll skilyrði fjármálareglunnar þá dugar hún ein og sér 
ekki til að tryggja aðhald í fjármálastefnunni. 

 Að mati fjármálaráðs minnkar aðhaldið á tímabilinu sem fjármálastefnan nær til.
 Enn og aftur eru því opinber fjármál að ýta undir þenslu fremur en að draga úr henni.

 Ísland er háskattaland enda eru útgjöld hins opinbera óvíða meiri en hér.
 Á meðan stjórnvöld leyfa sér að auka útgjöld í skjóli mikils hagvaxtar þá verður 

lítið svigrúm til að draga úr álögum á einstaklinga og fyrirtæki.
 Stefna stjórnvalda er staðfesting þess efnis að verið sé að festa fyrri 

skattahækkanir í sessi.

Óábyrg stefna

Enn of skuldsett

Fjármálaregla er
ekki nægjanleg

Skattahækkanir 
festar í sessi

Hagvaxtarskeið taka enda: Opinber útgjöld hafa vaxið hratt og afkoman er óásættanleg miðað 
við þann mikla efnahagsuppgang sem verið hefur. Verið er að festa skattahækkanir í sessi.



Þó áætlunin sé upp á hátt í 400 blaðsíður er hún rýr af haldföstum dæmum um á hvaða vegferð
stjórnvöld séu á og hver þeirra stefna er í mikilvægum málum. Sem dæmi má nefna,

1. Er ætlunin að taka upp eitt samræmt virðisaukaskattsþrep? Hvergi kemur fram hvort fyrirhugaðar
breytingar á virðisaukaskattskerfinu séu nægjanlegar að mati stjórnvalda eða liður í að taka upp eitt
samræmt skattþrep.

2. Hver er afstaða stjórnvalda til einkareksturs? Þó töluvert sé rætt um það markmið að bæta nýtingu
á opinberu fé er hvergi tekin afstaða til þess hvort vilji sé til þess að nýta kosti einkareksturs.

3. Hvernig skal fjármagna uppbyggingu innviða? Í áætluninni er mikið rætt um að nauðsynlegt sé að
byggja upp innviði í samgöngum og heilbrigðisþjónustu enda er uppsöfnuð fjárfestingaþörf mikil.
Ekki er þó kveðið skýrt á um hvernig hana skuli fjármagna. Takmarkað svigrúm er í rekstri hins
opinbera til að fjármagna slíkar fjárfestingar, skattheimta sem er há í sögulegum og alþjóðlegum
samanburði dugar rétt til að halda afkomu hins opinbera réttu megin við núllið.

Framtíðarsýn skortir í langtímaáætlun. Ein megin athugasemd SA við fjármálaáætlun stjórnvalda 
er hversu mjög hana skortir stefnumarkandi sýn til framtíðar. 



Heimildir: Ríkisreikningar, fjármálaáætlun hins opinbera, útreikningar efnahagssviðs

 Skattahækkanir vörðuðu leiðina að hallalausum rekstri. Þrátt fyrir
að upphaflega hafi verið lagt upp með að fara blandaða leið
niðurskurðar og skattahækkana þá fór meira fyrir
skattahækkunum. Frá árinu 2009-2014 má rekja ríflega 70% þeirrar
aðlögunar sem átti sér stað til breytinga á tekjuhlið ríkissjóðs.

 Auknir skattar sem nú þegar eru háir í sögulegum og alþjóðlegum
samanburði geta haft þveröfug áhrif á tekjur hins opinbera. Engin
áform virðast vera í fjármálaáætluninni að draga tilbaka þær miklu
skattahækkanir sem lagðar hafa verið á einstaklinga og fyrirtæki frá
árinu 2009.

Skattbyrði hefur aukist. Skatttekjur hins opinbera á mann hafa vaxið um ríflega 50% frá árinu 
2010. Stefna stjórnvalda virðist ekki vera að draga úr álögum heldur fremur að festa þær í sessi.



 Boðaðar breytingar eru ekki einföldun á skattkerfinu. Það er ekki
einföldun á skattkerfinu að færa atvinnugrein milli þrepa. Í áætluninni
er ekkert vikið að því hvort umrædd breyting sé liður í frekari áætlun
stjórnvalda að einfalda neysluskattskerfið og sameina í eitt þrep.

 Tvær skattabreytingar á skömmum tíma auka flækjustig. Boðaða
breytingar fela í sér að færa á gistiþjónustu og aðra ferðatengda
starfsemi að undanskilinni veitingastarfsemi úr neðra þrepi í almenna
24% þrepið um mitt árið 2018. Stefnt er að því að lækka almenna
þrepið niður í 22,5% í ársbyrjun 2019. Þessi nálgun vekur furðu enda
fáheyrt að boða tvær skattabreytingar á eina grein með svo
skömmum fyrirvara.

 Ekkert samráð við greinina. Mikilvægt er að fyrirtæki í ferðaþjónustu
hafi rúman tíma til að aðlaga sig að svo mikilli skattahækkun. Um
verulega breytingu er að ræða á rekstrarumhverfi greinarinnar.
Fyrirsjáanleiki í rekstrarumhverfi er mikilvæg forsenda þess að byggja
hér upp öflugar atvinnugreinar til framtíðar. Eftir breytingarnar mun
íslensk ferðaþjónusta bera eina hæstu skattana samanborið við
samkeppnislöndin.

Klippt úr áliti Alþjóðagjaldeyrissjóðsins 28. mars 2017

„Structural reforms should seek to protect
competititveness and nurture sustainable tourism.“

 Hækkun virðisaukaskatts á atvinnugreinina og
hvernig að henni er staðið dregur ú
samkeppnishæfni ferðaþjónustu.

Skorað er á stjórnvöld að hefja viðræður við fyrirtæki í
ferðaþjónustu með það að markmiði að skapa víðtæka sátt
um skattalegar aðgerðir sem tryggja áframhaldandi styrkingu
skattkerfisins og það að ferðaþjónustan verði áfram ein af
höfuðatvinnugreinum þjóðarinnar.

Skattabreytingar þarfnast samráðs og aðlögunar. Boðaðar breytingar á virðisaukaskatti einfalda 
ekki skattkerfið nema stefnt sé að einu skattþrepi.

Hækkun á virðisaukaskatti hefur áhrif á samkeppnishæfni ferðaþjónustugreina. 

Útgjöld ríkisins hafa á núverandi hagvaxtarskeiði vaxið hraðar en á þensluárunum síðustu.
Eigi að auka útgjöld til ákveðinna málaflokka er takmarkað rými að gera slíkt með aukinni 
skattheimtu. Svigrúm til hækkunar verður að skapa með betri nýtingu fjár eða með því að draga 
úr útgjöldum til annarra málaflokka. 

Framlag hins opinbera til heilbrigðismála (2014)
Sem hlutfall af VLF

Heimildir: OECD, útreikningar efnahagssviðs

Til umhugsunar. Útgjöld til heilbrigðismála eru einna hæst hér á landi ef leiðrétt er fyrir 
hagstæðri aldurssamsetningu þjóðarinnar. Fyrirsjáanlegt er að kostnaður vegna heilbrigðismála 
muni aukast í náinni framtíð samfara öldrun þjóðar.



 Er ætlunin að taka upp eitt virðisaukaskattsþrep?
 Margvísleg tækifæri eru til að bjóða út fleiri rekstrar- og þjónustuþætti en hvergi kemur 

fram afstaða stjórnvalda til þeirra tækifæra.
 Fjárfesta þarf í innviðum en ekki er kveðið skýrt á um hvernig fjármagna eigi slíkar 

fjárfestingar. Varla er lausnin fólgin í aukinni skattheimtu?

 Opinber útgjöld hafa vaxið í skjóli mikils hagvaxtar undangengin ár.
 Skattahækkanir vörðuðu leiðina að hallalausum rekstri árin eftir hrun. Núverandi 

stefna er staðfesting þess efnis að festa eigi þorra þeirra skattahækkana í sessi.

 Agi í opinberum fjármálum er ekki það sama og blóðugur niðurskurður í 
grunnkerfum hins opinbera. 

 Mikið er rætt um að nýta betur opinbert fé en hvergi er að finna greinagóðar 
áætlanir þess efnis.

 Allir verða að sýna ábyrgð á uppgangstímum, stjórnvöld einnig.

Skortur á 
framtíðarsýn

Háskattaríki 
til frambúðar?

Skortur á 
forgangsröðun

Hvert liggur leiðin? Það skortir framtíðarsýn og mörgum spurningum enn ósvarað. Núverandi 
stefna staðfestir þá fyrirætlan að festa skattahækkanir eftirhrunsáranna í sessi. 

